Ա Մ Փ Ո Փ Ա Թ Ե Ր Թ
«Հայաստանի Հանրապետության  կառավարության 2022 թվականի մարտի  3-ի N 276-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ արդարադատության նախարարություն

	02.08.2023թ.

	
	N /27.3/35403-2023

	       1. «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 3-րդ ենթակետում «փոխանցելու մասին» բառերից հետո անհրաժեշտ է լրացնել «,» կետադրական նշանը:
	 Ընդունվել է։


	       2. Նախագծի 1-ին կետի 6-րդ ենթակետն առաջարկում ենք շարադրել հետևյալ խմբագրությամբ. «6) Հավելվածը լրացնել նոր 2-րդ գլխով՝ հետևյալ բովանդակությամբ.»: 
	Ընդունվել է։


	       3. Նախագծի 1-ին կետի 6-րդ ենթակետով լրացվող 18-րդ կետի համաձայն՝ ծրագրի շրջանակում կնքված պայմանագրերով ստանձնած պարտավորությունները ենթակա են մարման ամբողջական ծավալով՝ ըստ պայմանագրերով սահմանված դրույթների: Գտնում ենք՝ կարգավորումների նախատեսման անհրաժեշտությունն ունի լրացուցիչ հիմնավորման կարիք, քանի որ կնքված պայմանագրերի դեպքում, այդ պայմանագրերով ստանձնած պարտավորություններն ենթակա են կատարման պայմանագրով սահմանված կարգով և ժամկետներում: Նշվածով պայմանավորված անհրաժեշտ է վերանայել նաև Նախագծի 2-րդ կետը:
	Մասամբ է ընդունվել։
Հիմնավորումը լրամշակվել է և ավելացվել է դրույթի սահմանման պարզաբանում, այն է՝ Կառավարության համապատասխան որոշումով հնարավորություն ունենալ ծրագրի ավարտից հետո պետական բյուջեով ֆինանսական միջոցներ սահմանելու։

	2. ՀՀ տարածքային կառավարման և ենթակառուցվածքների նախարարություն
	03.08.2023թ.

	
	N  ԳՍ/15.2/23076-2023

	«Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով առաջարկում ենք Նախագծի 1-ին կետում «մեջ» բառը հանել։
	Ընդունվել է։

	3. ՀՀ ֆինանսների նախարարություն
	04.08.2023թ.

	
	N  01/9-2/15382-2023

	Նախագծով առաջարկվում է ՀՀ կառավարության 03.03.2022թ. «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագիրը հաստատելու մասին» N 276–Լ որոշման հավելվածում կատարել փոփոխություններ և լրացումներ, մասնավորապես՝ երկարացնել ծրագրի գործունեության ժամկետը և հնարավորություն ընձեռել տնտեսավարողներին մասնակցության դիմումներ ներկայացնել 2023թ. փոխարեն մինչև 2024թ. սեպտեմբերի 30-ը։ Միաժամանակ առաջարկվում է բացառել ծրագրին մասնակից ֆինանսական կառույցի և «Խոշոր քառյակի» մասնագիտացված խորհրդատվական և աուդիտորական ընկերությունների կողմից իրենց կազմված ներդրումային ծրագրի գնահատումը, hստակեցվում են շահառուների կողմից ներկայացվող փաստաթղթերն ու հաշվետվությամբ տրամադրվող տեղեկատվության պահանջները։ Բացի այդ, ծրագիրը լրացվում է նոր անցումային դրույթով, որը կկարգավորի նախարարություն դիմած, ինչպես նաև պայմանագիր կնքած շահառուների հետ փոխհարաբերությունները՝ ծրագրի ավարտից հետո։
Համաձայն ՀՀ կառավարության 03.03.2022թ. N 276-Լ որոշման հիմնավորման՝ ծրագիրը նպատակ ուներ նպաստելու ՀՀ-ում անասնաբուծական արտադրանքի ծավալների ավելացմանը, տավարի, խոզի և թռչնի մսի, կաթի ինքնաբավության մակարդակի բարձրացմանը, կաթի որակական հատկանիշների բարելավմանը, նոր աշխատատեղերի և լրացուցիչ ավելացված արժեքի ստեղծմանը: Թռչնաբուծության ինքնաբավության մակարդակը ակնկալվում էր, որ կբարձրանա շուրջ 6%-ով, խոզաբուծության ինքնաբավության մակարդակը՝ շուրջ 14.5%-ով, տավարի մսի ինքնաբավության մակարդակը՝ շուրջ 0.6%-ով, իսկ կաթի ինքնաբավության մակարդակը՝ շուրջ 0.2%-ով։ 
Վերոգրյալի կապակցությամբ հարկ ենք համարում նշել, որ ծրագրի ժամկետն արդեն իսկ մեկ անգամ երկարաձգվել է (2022թ. սեպտեմբերի 30-ի փոխարեն 2023թ. սեպտեմբերի 30-ը), ինչպես նաև երկու անգամ նվազեցվել է ներդրումային ծրագրերի արժեքը (խոզաբուծության, տավարաբուծության համար 10.0 մլրդ դրամի և իսկ թռչնաբուծության համար 8.0 մլրդ դրամի փոխարեն 3 ուղղությունների համար սահմանվել է 1.0 մլրդ դրամ, իսկ ՀՀ կառավարության 18.12.2014թ. N1444-Ն որոշմամբ հաստատված ցանկում ընդգրկված համայնքների բնակավայրերում գործունեություն ծավալող տնտեսավարողների համար առնվազն 500.0 մլն դրամ), իսկ ծրագրով նախատեսված արդյունքները չեն ապահովվել։
Նման փոփոխությունները (ներառյալ Նախագծով առաջարկվող) վկայում են այն մասին, որ հստակ ուսումնասիրված ծրագիր ունենալու փոխարեն փորձ է արվում հընթացս փոփոխություններ կատարելու միջոցով փորձել ապահովել ինչ որ արդյունքներ։ Հետևաբար կարծում ենք, որ նախ պետք է վերհանել այն խնդիրները, որոնք հանդիսացել են ՀՀ անասնաբուծության ճյուղում վերոնշյալ փորձնական ծրագրի ցածր կատարողական ցուցանիշների պատճառները (նկատի ունենալով, որ 2023թ. պետական բյուջեով նախատեսված 5 ներդրումային ծրագրի շրջանակում կնքվել է ընդամենը 1 պայմանագիր), որից հետո նոր ներկայացնել համապատասխան առաջարկություններ՝ դիտարկելով ընդհուպ ոչ արդյունավետ ծրագրի դադարեցման և ոլորտի աջակցության նոր՝ բավարար չափով հիմնավորված ծրագրերի ներկայացման այլընտրանքները։ 
	Չի ընդունվել։
Ծրագրում ներդրումների նվազագույն շեմի փոփոխությունը հանգեցրել է տնտեսավարողների կողմից հետաքրքրվածության աճի, որի արդյունքում էլ առաջարկվոււմ է երկարացնել ծրագրի իրականացման ժամկետը։ Բացի այդ, ներկայումս  բացի փաստացի կնքված 1 պայմանագրի, կնքման փուլում է գտնվում ևս 1 պայմանագիր, իսկ մինչև տարեվերջ ակնկալվում  է առնվազն ևս 1 պայմանագրի կնքում, ինչը վկայում է, որ նախկինում ծրագրով սահմանված նվազագույն շեմի իջեցման վերաբերյալ կայացված որոշումները համահունչ են հանրապետությունում անասնաբուծության ճյուղում տնտեսավարողների կողմից պահանջարկի դրսևորմանը։


	4. [bookmark: _Hlk142916344]ՀՀ արդարադատության նախարարություն

	08.08.2023թ.

	
	N /27.3/36147-2023

	       «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի  1-ին կետի 5-րդ ենթակետով նախատեսվում է լրացում կատարել Հայաստանի Հանրապետության կառավարության 2022 թվականի մարտի 3-ի N 276-Լ որոշման հավելվածի 11-րդ կետում, որի արդյունքում ներդրումային ծրագրի իրականացման ավարտից հետո (շահագործման համար պատրաստ) շահառուն նախարարությանը ներկայացված դիմումին կից պետք է ներկայացնի նաև հայտարարություն՝ ներդրումային ծրագրի շրջանակում փոխկապակցված անձանցից գնումներ (ապրանքներ և ծառայություններ) չկատարելու վերաբերյալ (հայտարարության ձևաչափը մշակում և հաստատում է նախարարությունը): Նախատեսված կարգավորումն, ըստ էության, լիազորող նորմ է: Այս կապակցությամբ հարկ է նկատի ունենալ հետևյալը.
          «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է: Նույն մասի 5-րդ և 6-րդ կետերի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: Ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Նշված դրույթներից բխում է, որ Նախագծով նախատեսված լիազորող նորմի հիման վրա իրավական ակտ չի կարող ընդունվել, քանի որ այն նախատեսվել է ներքին (լոկալ) իրավական ակտով: Նշվածը հիմք ընդունելով՝ գտնում ենք, որ կարգավորումն անհրաժեշտ է վերանայել: 
	Ընդունվել է։

	5. [bookmark: _Hlk142916307][bookmark: _Hlk142916367]ՀՀ պետական վերահսկողական ծառայություն 
	11.08.2023թ.

	
	Ե/1644-23

	Ի պատասխան ՀՀ պետական վերահսկողական ծառայություն (այսուհետ՝ Ծառայություն) 2023 թվականի օգոստոսի 7-ին մուտքագրված Ձեր՝ թիվ 01/14788-2023 գրության, հայտնում ենք, որ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված փաթեթի վերաբերյալ Ծառայությունը դիտողություններ և առաջարկություններ չունի:

	Ընդունվել է։ 

	6. ՀՀ պետական եկամուտների կոմիտե
	14.08.2023թ.

	
	01/3-3/49266-2023

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2022 թվականի մարտի 3-ի N276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագիծը, որի վերաբերյալ հայտնում ենք, որ առաջարկություններ չունենք։

	Ընդունվել է։

	7. ՀՀ տարածքային կառավարման և ենթակառուցվածքների նախարարություն
	16.08.2023թ.

	
	№ ԳՍ//24782-2023

	Հայտնում ենք Ձեզ, որ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ:
Քննարկումների արդյունքում տեղեկացնում ենք, որ վերոնշյալ նախագծի վերաբերյալ առաջարկություններ և դիտողություններ չկան:
	Ընդունվել է։

	8. ՀՀ ֆինանսների նախարարություն
	18.08.2023թ.

	
	№ 01/9-2/16334-2023

	Ձեր 07.08.2023թ. N 01/14788-2023 գրությամբ ներկայացված՝ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք հետևյալը.
Նախագծով առաջարկվում է փոփոխություններ կատարել ՀՀ-ում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի (Ծրագիր) կարգավորումներում։ Մասնավորապես, առաջարկվում է երկարացնել Ծրագրի գործունեության ժամկետը և հնարավորություն ընձեռել տնտեսավարողներին մասնակցության դիմումներ ներկայացնել 2023թ. փոխարեն մինչև 2024թ. սեպտեմբերի 30-ը։ Միաժամանակ առաջարկվում է բացառել Ծրագրին մասնակից ֆինանսական կառույցի և «Խոշոր քառյակի» մասնագիտացված խորհրդատվական և աուդիտորական ընկերությունների կողմից իրենց կազմված ներդրումային ծրագրի գնահատումը, hստակեցվում են շահառուների կողմից ներկայացվող փաստաթղթերն ու հաշվետվությամբ տրամադրվող տեղեկատվության պահանջները։ Բացի այդ, նախատեսվում է, որ պետական աջակցություն կտրամադրվի միայն պայմանագիրը կնքելուց հետո կատարված ներդրումների համար և Ծրագիրը լրացվում է նոր անցումային դրույթով, որը կկարգավորի նախարարություն դիմած, ինչպես նաև պայմանագիր կնքած շահառուների հետ փոխհարաբերությունները Ծրագրի ավարտից հետո։
	Այս կապակցությամբ հարկ է նշել, որ Նախագծի նախնական տարբերակի քննարկման ժամանակ հայտնել էինք, որ Ծրագրի ժամկետն արդեն իսկ մեկ անգամ երկարաձգվել է (2022թ. սեպտեմբերի 30-ի փոխարեն 2023թ. սեպտեմբերի 30-ը), ինչպես նաև երկու անգամ նվազեցվել է ներդրումային ծրագրերի արժեքը (խոզաբուծության, տավարաբուծության համար 10.0 մլրդ դրամի և իսկ թռչնաբուծության համար 8.0 մլրդ դրամի փոխարեն 3 ուղղությունների համար սահմանվել է 1.0 մլրդ դրամ, իսկ ՀՀ կառավարության 18.12.2014թ. N1444-Ն որոշմամբ հաստատված ցանկում ընդգրկված համայնքների բնակավայրերում գործունեություն ծավալող տնտեսավարողների համար առնվազն 500.0 մլն դրամ): Բացի այդ Ծրագրի շրջանակում նախատեսված ներդրումային ծրագրերի իրականացումն ապահովելու նպատակով, լրացուցիչ խոչընդոտներից խուսափելու և Ծրագրին դիմելու հնարավորությունները չսահմանափակելու նպատակով, Ծրագրի շահառուների ընտրության չափանիշներից հանվել է նաև գյուղատնտեսության ոլորտում առնվազն 2 տարի գործունեություն ծավալելու պարտադիր պահանջը: Սակայն նույնիսկ նշված փոփոխությունների պարագայում Ծրագրով նախատեսված արդյունքները (ինքնաբավության մակարդակի ակնկալվող ավելացում՝ թռչնի մսի գծով՝ շուրջ 6%-ով, խոզի մսի գծով՝ շուրջ 14.5%-ով, տավարի մսի գծով՝ շուրջ 0.6%-ով, իսկ կաթի գծով՝ շուրջ 0.2%-ով) չեն ապահովվել։ 
Ուստի, եզրակացնելով, որ նման փոփոխությունները (ներառյալ Նախագծով առաջարկվող) վկայում են այն մասին, որ հստակ ուսումնասիրված ծրագիր ունենալու փոխարեն փորձ է արվում հընթացս փոփոխություններ կատարելու միջոցով փորձել ապահովել ինչ-որ արդյունքներ, առաջարկել էինք նախ վերհանել այն խնդիրները, որոնք խոչընդոտել են Ծրագրի կատարմանը (նկատի ունենալով, որ 2023թ. պետական բյուջեով նախատեսված 5 ներդրումային ծրագրի շրջանակում կնքվել է ընդամենը 1 պայմանագիր), որից հետո նոր ներկայացնել համապատասխան առաջարկություններ՝ դիտարկելով ընդհուպ ոչ արդյունավետ ծրագրի դադարեցման հնարավորությունները:
Նշվածի կապակցությամբ (Ծրագրի ցածր կատարողական ցուցանիշների հնարավոր պատճառների ու խնդիրների վերաբերյալ) ամփոփաթերթում անդրադարձ չի կատարվել և ընդամենը ներկայացվել է, որ ներդրումների նվազագույն շեմի փոփոխությունը հանգեցրել է տնտեսավարողների կողմից հետաքրքրվածության աճի, որի արդյունքում էլ առաջարկվում է երկարացնել Ծրագրի իրականացման ժամկետը։ Ամփոփաթերթի համաձայն, բացի փաստացի կնքված 1 պայմանագրից, կնքման փուլում է գտնվում ևս 1 պայմանագիր, իսկ մինչև տարեվերջ ակնկալվում  է առնվազն ևս 1 պայմանագրի կնքում: Այս պարագայում հարկ է նշել, որ Ծրագրի պայմանների, այդ թվում՝ ներդրումների շեմի էական (8-10 անգամ) նվազեցումից հետո ընդամենը 2-3 տնտեսվարողի մոտ Ծրագրի նկատմամբ հետաքրքրվածության առկայությունը չի փարատում մտավախություններն այն մասին, որ Ծրագրի ժամկետների երկարացման պարագայում ներկայացված գործիքակազմով հնարավոր կլինի ապահովել Ծրագրով նախատեսված արդյունքները, այն է՝ ինքնաբավության մակարդակի ակնկալվող ավելացում՝ թռչնի մսի գծով՝ շուրջ 6%-ով, խոզի մսի գծով՝ շուրջ 14.5%-ով, տավարի մսի գծով՝ շուրջ 0.6%-ով, իսկ կաթի գծով՝ շուրջ 0.2%-ով:
Ելնելով վերոգրյալից, կրկին առաջարկում ենք քննարկման առարկա դարձնել Ծրագրի դադարեցման հնարավորությունը՝ դիտարկելով ոլորտի աջակցության նոր՝ բավարար չափով հիմնավորված ծրագրերի ներկայացման այլընտրանքները։
	




























Չի ընդունվել։
  Հաշվի առնելով ներկայիս աշխարհաքաղաքական իրավիճակը, նաև այն, որ սահմանամերձ բնակավայրերի արոտավայրերը, խոտհարքները ադրբեջանական վերահսկողության կամ նշանառության տակ գտնվելու, անասնակերի և ջրի սակավության, փոփոխական կլիմայի պատճառով վտանգված է հանրապետությունում անհրաժեշտ անասնագլխաքանակի և անասնաբուծական արտադրանքի ինքնաբավության մակարդակի ապահովումը, գտնում ենք, որ հանրապետությունում անասնաբուծության ճյուղի հետագա զարգացումն ապահովելու համար խոշոր ներդրումային ծրագրերին աջակցության տրամադրումը և դրանց իրականացման խթանումը այլընտրանք չունի։ 
Ինչ վերաբերում է ծրագրով նախատեսված արդյունքների ապահովմանը, ապա դրանք նախատեսվել են առավելագույն համապատասխան ներդրումների չափի (30 մլրդ դրամ) համար, և բնականաբար ծրագրի շրջանակում ավելի քիչ ներդրումներ իրականացվելու պայմաններում նշված ցուցանիշները կլինեն ավելի համեստ։ Սակայն, ինչպես արդեն նշվել է, անասնաբուծության ճյուղի զարգացումն ապահովելու համար անհրաժեշտ է խթանել խոշոր ներդրումային ծրագրերի իրականացումը։ Այլընտրանքային ծրագրերի իրականացման հարցի վերաբերյալ նշենք, որ այս ուղղությամբ նույնպես տարվում են աշխատանքներ, մասնավորապես, անասնաբուծության ճյուղում անասնակերի պակասուրդի հարցը մեղմելու և անասնագլխաքանակի կրճատումը հնարավորինս նվազեցնելու նպատակով շրջանառվել և վարչապետի աշխատակազմ կներկայացվի ՀՀ կառավարության 2018 թվականի հուլիսի 19-ի N 893-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը, որով կխթանվի հիդրոպոնիկ եղանակով կանաչ կերի արտադրությունը՝ տնտեսավարողներին անհրաժեշտ սարքավորումներ ձեռք բերելու համար աջակցություն տրամադրելու միջոցով։

	Միաժամանակ, Նախագծի վերաբերյալ խմբագրական առումով առկա են հետևյալ նկատառումները.
Նախագծի 8-րդ կետով առաջարկվող փոփոխության համաձայն Ծրագրի պահանջներին համապատասխան ներկայացված դիմումների շրջանակում պայմանագրեր կկնքվեն նաև Ծրագրի ժամկետի ավարտից հետո՝ Ծրագրով սահմանված ընթացակարգով։ Նշվածի կապակցությամբ, քննարկումների արդյունքներով Նախագծի ընդունումը նպատակահարմար համարվելու պարագայում, առաջարկում ենք պայմանագրերի կնքման վերջնաժամկետը համապատասխանեցնել Ծրագրի ավարտման ժամկետին, քանի որ Նախագծով արդեն իսկ նախատեսվում է Ծրագրին մասնակցելու համար դիմում ներկայացնելու ժամկետը 2023 թվականի սեպտեմբերի 30-ի փոխարեն սահմանել մինչև 2024 թվականի սեպտեմբերի 30-ը:
	Մասամբ է ընդունվել։
Նախագծի 1-ին կետի  8-րդ ենթակետով լրացվող ծրագրի 17-րդ կետը և հիմնավորումը խմբագրվել են։


	9. ՀՀ վարչապետի աշխատակազմի իրավաբանական վարչություն
	06.09.2023թ.

	
	№ 02/16.20/30739-2023

	[bookmark: _Hlk148515099]     1. ՀՀ կառավարության 2022 թվականի մարտի 3-ի N 276-Լ որոշման (այսուհետ՝ որոշում) նախաբանում նշված՝ «Հայաստանի Հանրապետության 2023 թվականի պետական բյուջեի մասին» ՀՀ օրենքի 9-րդ հոդվածի 21-րդ մասը չի կարող ամբողջական լիազորող նորմ լինել նշված որոշման ընդունման համար, քանի որ որոշմամբ հաստատված ծրագիրը սահմանափակված չէ միայն 2023 թվականով։
     Հաշվի առնելով վերոնշյալը՝ գտնում ենք, որ նախագիծը վերոնշյալ լիազորող նորմի շրջանակներում չի կարող ընդունվել:
	Մասամբ է ընդունվել։
Ծրագիրը կիրականացվի մինչև 2023 թվականի դեկտեմբերի 30-ը:

	     2. Նախագծի 2-րդ կետի համաձայն՝ որոշման hավելվածի 18-րդ կետի դրույթը տարածվում է նաև մինչև նախագիծն ուժի մեջ մտնելը ծագած հարաբերությունների վրա, սակայն «Նորմատիվ իրավական ակտերի մասին» ՀՀ օրենքի  28-րդ հոդվածի 1-ին մասի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, որի  պայմաններում պարզ չէ, թե ինչու է նախագծի նշված դրույթին տրվում հետադարձ ուժ։
     Բացի այդ, հարկ ենք համարում նշել, որ նախագծի 1-ին կետի 8-րդ ենթակետով որոշման հավելվածը լրացվում է անցումային դրույթներով, սակայն անցումային դրույթները ոչ թե հավելվածների, այլ նորմատիվ իրավական ակտերի կառուցվածքային մաս են։ Հետևաբար՝ նշված լրացումը անհրաժեշտ է կատարել հիմնական ակտում։ 
	Ընդունվել է։





Չի ընդունվել։
Գյուղատնտեսության ոլորտում իրականացվող տասնյակից ավել ծրագրերում անցումային դրույթները սահմանված են Կառավարության  համապատասխան որոշումներով հաստատված հավելվածներում։ Մասնավորապես ՀՀ կառավարության 2021 թվականի հունիսի 3-ի N 927-Լ, 2018 թվականի հուլիսի 19-ի N893-Լ, 2019 թվականի մարտի 7-ի 184-Լ որոշումները և այլն։

	10. Ֆինանսատնտեսական նախարարական կոմիտեի նիստ
	17.10.2023թ.

	
	

	     1. Ծրագրի գործողության ժամկետը նախատեսել մինչև 2023 թվականի ավարտը։

	Ընդունվել է։


	[bookmark: _Hlk148515387]     2. Նախագծով լրացվող 18-րդ կետի դրույթի (ծրագրի շրջանակում կնքված պայմանագրերով ստանձնած պարտավորությունները ենթակա են մարման ամբողջական ծավալով՝ ըստ պայմանագրերով սահմանված դրույթների) անհրաժեշտությունը բացակայում է։
	Ընդունվել է։






	     3. Տարանջատել խոզաբուծության ուղղությունը և թույլատրել  միայն խոզաբուծության ուղղությամբ ներդրումների դեպքում անհրաժեշտ հասույթը ապահովել երկու հարկային տարվա ընթացքում։
	Ընդունվել է։








